
GALERIA KOMBËTARE E ARTEVE TIRANË 

Në mbështetje të Vendimit Nr. 325, datë 31.5.2023 “Për miratimin e strukturës së pagave, niveleve të 
pagave dhe shtesave të tjera mbi pagë të zëvendësministrit, funksionarëve të kabineteve, prefektit, 
nënprefektit, nëpunësve civilë dhe nëpunësve në disa institucione të administratës publike”, Galeria 
Kombëtare e Arteve, Tiranë, shpall konkursin për pozicionin: 

THIRRJE PËR APLIKIM SI KËSHILLTAR I JASHTËM PRANË DREJTORIT TË 
GALERISË KOMBËTARE TË ARTEVE 

Profili: Këshilltar i Jashtëm për Menaxhim dhe Drejtim Artistik dhe Bashkëpunime 
Ndërkombëtare në Programacionin Artistik 

KOHËZGJATJA 

6 muaj 

Galeria Kombëtare e Arteve, në kuadër të procesit të rihapjes së institucionit pas përfundimit të 
rikonstruksionit, konsolidimit të modelit të ri institucional dhe programor, zhvillimit të 
programacionit artistik afatmesëm dhe afatgjatë, zgjerimit strategjik të koleksionit dhe forcimit të 
bashkëpunimeve ndërkombëtare, shpall thirrje të hapur për angazhimin e një Këshilltari të Jashtëm 
për Menaxhim dhe Drejtim Artistik dhe Bashkëpunime Ndërkombëtare në Programacionin Artistik, 
pranë Drejtorit të Galerisë Kombëtare të Arteve. 

Angazhimi ka karakter këshillimor dhe strategjik dhe nuk mbivendoset me funksionet administrative, 
menaxheriale apo vendimmarrëse të strukturave dhe stafit të brendshëm të institucionit. 

I. QËLLIMI I ANGAZHIMIT 

Qëllimi i angazhimit është mbështetja e Drejtorit të Galerisë Kombëtare të Arteve në përcaktimin dhe 
zhvillimin e drejtimit artistik të institucionit, hartimin dhe strukturimin e programacionit afatmesëm 
dhe afatgjatë, zhvillimin dhe zgjerimin strategjik të koleksionit, si dhe konsolidimin e profilit të ri 
artistik dhe programor të GKA-së. 

Këshilltari do të kontribuojë gjithashtu në zhvillimin e dimensionit ndërkombëtar të programacionit, 
përmes identifikimit dhe konsolidimit të partneriteteve me muze, galeri, fondacione, bienale, institute 
kulturore, rrjete profesionale, kuratorë dhe artistë ndërkombëtarë. 

II. DETYRAT E KËSHILLTARIT TË JASHTËM 

Këshilltari i Jashtëm, në funksion të objektit të angazhimit, do të ketë këto detyra kryesore: 

●  Të këshillojë Drejtorin në përcaktimin dhe zhvillimin e vizionit dhe drejtimit artistik të GKA-së, 
si dhe në hartimin e programacionit artistik afatmesëm dhe afatgjatë, përfshirë konceptimin e 
ekspozitave dhe projekteve, përcaktimin e prioriteteve programore dhe strukturimin e kalendarit 
artistik; 

●  Të ofrojë ekspertizë për zhvillimin dhe zgjerimin strategjik të koleksionit të GKA-së, përfshirë 
identifikimin e boshllëqeve dhe prioriteteve, vlerësimin profesional të propozimeve për pasurimin 
e koleksionit dhe integrimin e tij në programacionin artistik dhe ekspozues të institucionit; 

●  Të mbështesë zhvillimin dhe koordinimin e bashkëpunimeve artistike kombëtare dhe 
ndërkombëtare, përfshirë projekte të përbashkëta, bashkëprodhime, ekspozita, shkëmbime 
profesionale dhe partneritete me institucione dhe aktorë të fushës së artit, si dhe forcimin e 
pozicionimit ndërkombëtar të GKA-së; 

●  Të mbështesë zhvillimin dhe zbatimin e bashkëpunimit ndërkombëtare në fushën e 
programacionit artistik, ekspozitave dhe projekteve të përbashkëta, shkëmbimit të ekspertizës dhe 
zhvillimit të modeleve të qëndrueshme të bashkëpunimit; 

●  Të ofrojë ekspertizë dhe konsulencë për Drejtorin mbi çështjet e integrimit evropian në fushën e 
kulturës, përfshirë përafrimin me politikat, standardet dhe praktikat evropiane; 

●  Të mbështesë Drejtorin në përfaqësimin dhe negocimin institucional për projekte, marrëveshje 
dhe partneritete artistike kombëtare e ndërkombëtare, përfshirë analizimin e propozimeve, 
përgatitjen e pozicionit institucional dhe vlerësimin e përmbajtjes artistike e programore, si dhe 
ndjekjen e angazhimeve që burojnë prej tyre. 

Detyrat e mësipërme kanë karakter këshillimor dhe profesional dhe nuk përfshijnë ushtrimin e 
funksioneve administrative, ekzekutive apo vendimmarrëse dhe nuk cenojnë kompetencat ligjore të 
Drejtorit apo të njësive organizative të Galerisë Kombëtare të Arteve. 

KUSHTET PËR KONKURIM DHE KRITERET E VEÇANTA 

Kandidati duhet të plotësojë kushtet për konkurrim si vijon: 

●  Të ketë zotësi të plotë për të vepruar; 
●  Të zotërojë gjuhën shqipe, të shkruar dhe të folur; 
●  Të jetë në kushte shëndetësore që e lejojnë të kryejë detyrën përkatëse; 
●  Të përmbushë kërkesat ligjore për nivelin arsimor dhe të zotërojë aftësitë e nevojshme 

profesionale për këtë pozicion; 
●  Të mos jetë i dënuar me vendim të formës së prerë për kryerjen e një krimi apo të një 

kundërvajtjeje penale me dashje; 

Kandidati duhet të plotësojë kërkesat e posaçme si më poshtë: 

●  Të ketë përfunduar arsimin e lartë universitar në nivelin Master Shkencor ose të barasvlershëm 
në histori arti, arte pamore, menaxhim arti dhe kulture, studime kuratoriale, studime kulturore, 
marrëdhënie ndërkombëtare ose fusha të përafërta; 

●  Të ketë jo më pak se 3 (tre) vite përvojë profesionale në fushën e artit dhe kulturës, 
preferencialisht në institucione muzeore, galeri, institucione kulturore, organizata artistike ose 
struktura të ngjashme; 

●  Të ketë përvojë të dokumentuar në drejtim artistik, zhvillim programacioni, kurim dhe/ose 
menaxhim të projekteve artistike dhe ekspozuese; 

●  Të ketë përvojë në zhvillimin ose menaxhimin e koleksioneve, kërkimin dhe vlerësimin e 
pozicioneve artistike dhe/ose hartimin e politikave të pasurimit të koleksioneve; 

●  Të ketë përvojë në zhvillimin dhe koordinimin e bashkëpunimeve ndërkombëtare me muze, 
galeri, bienale, fondacione, institute kulturore, artistë, kuratorë ose rrjete profesionale; 

●  Përvoja në projekte dhe bashkëpunime evropiane, në çështje të politikave kulturore dhe/ose të 
integrimit evropian në fushën e kulturës përbën avantazh; 

●  Të ketë aftësi shumë të mira analitike, strategjike, organizative, negociuese dhe komunikuese, si 
dhe aftësi për të punuar me aktorë institucionalë dhe partnerë kombëtarë e ndërkombëtarë; 

●  Të zotërojë shumë mirë gjuhën angleze; njohja e një gjuhe tjetër të Bashkimit Evropian përbën 
avantazh. 

DOKUMENTACIONI, MËNYRA DHE AFATI I DORËZIMIT 

Kandidatët duhet të dorëzojnë dokumentet si më poshtë: 

●  Jetëshkrimin (CV); 
●  Fotokopje të letërnjoftimit (ID); 
●  Fotokopje të diplomës dhe listës së notave; 
●  Vërtetim të gjendjes shëndetësore; 
●  Vetëdeklarim të gjendjes gjyqësore; 
●  Certifikata kualifikimi, nëse ka; 
●  Dokumentacion që vërteton përvojën profesionale dhe angazhimet e lidhura me profilin e 

pozicionit, si dhe çdo dokument tjetër që vërteton trajnimet, kualifikimet, rekomandimet ose 
eksperiencat e përmendura në jetëshkrim. 

Aplikimi dhe dorëzimi i të gjithë dokumentacionit të cituar më sipër duhet të bëhet brenda datës 
06.09.2026, nëpërmjet postës zyrtare, dorazi në Zyrën e Protokollit të Galerisë Kombëtare të Arteve, 
në adresën: Rr. “Aleksandër Moisiu”, Nr. 76, ish Kinostudio, godina “Albafilm”, Tiranë, Shqipëri, 
ose me postë elektronike në adresën: info@galeriakombetare.gov.al. 

Kandidatët do të vlerësohen mbi bazën e dokumentacionit të paraqitur, përvojës profesionale, 
trajnimeve dhe kualifikimeve të lidhura me profilin. Mosparaqitja e plotë e dokumentacionit të 
kërkuar sjell skualifikimin e kandidatit. 

Përzgjedhja e kandidatit fitues do të bëhet nëpërmjet konkurrimit me dosje dhe intervistë të 
drejtpërdrejtë. Intervista do të zhvillohet në datën 07.10.2026, ora 10:00, në ambientet e Galerisë 
Kombëtare të Arteve, në adresën: Rr. “Aleksandër Moisiu”, Nr. 76, ish Kinostudio, godina 
“Albafilm”, Tiranë, Shqipëri. 

VLERËSIMI I KANDIDATËVE 

Vlerësimi i kandidatëve do të realizohet nga Galeria Kombëtare e Arteve, bazuar në 
dokumentacionin e paraqitur, përmbushjen e kritereve të përcaktuara në këtë thirrje, eksperiencën 
profesionale dhe përshtatshmërinë e profilit të kandidatit me objektin e angazhimit. 

Kandidatët që plotësojnë kriteret e kërkuara do të ftohen në intervistë. 

SHPALLJA E REZULTATEVE 

Të gjithë kandidatët pjesëmarrës në këtë procedurë do të njoftohen për rezultatet nëpërmjet adresës 
së e-mail-it të paraqitur në dokumentacionin e aplikimit.

